
сиёсий ва иқтисодий аҳамият касб этган. Бу савда алоқаларида Бухоро 

шаҳрининг ўрни катта бўлган. Бухоро шаҳри икки хонлик савдо 

алоқаларида муҳим аҳамият касб этиш билан бирга, Қўқон хонлигининг 

Ҳиндистон, Афғонистон, Эрон, араб мамлакатлари, Туркия ва бошқа 

ҳудудлар билан савдо алоқаларида муҳим аҳамият касб этган. Юқорида 

келтирилган факт ва далиллар Қўқон ва Бухоро хонликлари алоҳида 

мустақил давлат эканликлари, баъзан сиёсий жиҳатдан рақобатлашиб 

турганларига қарамай, ягона иқтисодий маконда фаолият  

кўрсатганликларидан далолат беради.  

 

БУХОРО АМИРЛИГИ ВА УСМОНЛИ ТУРК ДАВЛАТИ 

ДИПЛОМАТИК АЛОҚАЛАРИ ХУСУСИДА 

Шодиева Шаҳло Солиевна   

Бухоро тарихи кафедраси доктаранти 

 

Ўрта Осиё ва ҳозирги Туркия ҳудуди халқлари қадимдан ўзаро савдо-

иқтисодий, маданий дипломатик алоқалар олиб борганлар. Айниқса ўрта 

асрларда Бухоро ва Усмонли турк давлатининг Эронга қарши биргаликда 

кураш жараёнлари икки ўртадаги дипломатик ва савдо-иқтисодий, маданий 

муносабатларни ривожланишига асосий туртки бўлган омиллардан эди. 

Бухоро амирлиги ташкил топгандан сўнг ҳам Усмонли турк давлати барча 

мусулмон давлатлари сингари Ўрта Осиёдаги давлатларга ҳам ўзининг 

вассали сифатида қараган. Бухоро амирлари эса, дастлабки вақтларда 

ўзларини Турк султонига тенг, дўст ҳукумдор деб ҳисоблаганлар. 

Мусулмон давлатлари бўлганликлари боис бир-бирларига ёрдам беришни 

ўзларининг асосий вазифалари деб ҳисоблаганлар. Тарихий манбалардаги 

маълумотларда, Истанбулга 1789 йил 24 июлда келган Бухоро элчилари 

давом этаётган Рус-Турк уруши жараёнида Туркияни қўллаб-қувватлаш 

учун қозоқлар билан биргаликда Россиянинг ички ҳудудларига босқин 

уюштирганликлари шу сабабли элчилар ортга қайтишда Кавказ ва 

Россиянинг чегаралари орқали эмас, балки Боғдод ва Эрон орқали 

қайтишлари учун йўл харажатлар тўлаб бериш тўғрисида берилган фармон 

сақланиб қолинган1. 

Бухоро амирлиги ва Усмонли турк давлати ўртасидаги ўзаро илиқ 

муносабатлар XIX аср бошларида ҳам давом этганлигини тарихий 

адабиётларда келтирилган маълумотлар тасдиқлайди. Усмонли турк 

султонининг 1803 йил 22 апрелда Бухоро ҳукумдори (Амир Ҳайдар 1800-

1826 йй)ни “Туркитон ва Турон ерлари подшоси унвони2”ни берилиши 

тўғрисидаги фармонюқоридаги фикримизни тасдиқлашга асос бўлиб хизмат 

                                                 
1 История Центральной Азии в Османских документах. Том I. Политическое и 

дипломатическое отношения. – Самарканд: МИЦАИ, ТОА. 2011. – С. 18. - 310 с. 
2 История Центральной Азии в Османских документах. Том I. Политическое и 

дипломатическое отношения. – Самарканд: МИЦАИ, ТОА. 2011. – С. 34.  

қилади. Бу каби маълумотларни яна кўплаб келтириш мумкин. Айтиш 

мумкинки, Бухоронинг мусулмон Шарқида диний мавқеи ҳам бунга яққол 

мисол бўла олади. Шу сабабли Бухородан борган ҳар қандай шахсга 

Усмонли турк империяси ҳудудида ҳурмат ва эҳтиром кўрсатилган. 1851 

йилда Истанбулга элчи сифатида келган ва ўзларини Бухоро хонининг 

жияни Ҳодихон, Сайил Аҳмад ва Абдураҳмонларнинг яшашлари учун 

хазинадан катта маблағ ажратилганлиги ва уларнинг кундалик харажатлари 

ҳам қоплаб берилганлиги тўғрисидаги ҳужжат ҳам фикримизни 

тасдиқлайди1.  

XIX асрнинг ўрталаридан бошлаб Ўрта Осиё хонликларига бир 

томондан Англия, иккинчи томондан Россия империяларининг айғоқчилари 

суқилиб кира бошлаган эди. Бу эса, маҳаллий ҳукумдорларни 

ташвишлантириб, уларни ҳарбий қўшинларини кучайтиришга ундаган. 

Бухоро амири Насруллохон илтимосига биноан Усмонли турк салтанати 

улуғ вазири Рашид пошшо ҳарбий инструктор Мустафо Чауш пошшони 

Бухорога юборган. аммо, Мустафо Чауш пошшо Бухоро давлати қўшинида 

енгил жиноятларга ҳам ўта оғир жазолар берилиши, кўп ҳолларда қатл этиш 

жазоларининг кўплигидан норози бўлиб, шикоят қилади. Бу эса амир 

Насруллога ёқмайди ва мустафо Чауш пошшони аввал зиндонга ташлаб, 

кеинчалик ўлдиртириб юборади2. Бу каби ҳаракатлар эса Бухоро ва 

Усмонли турк давлати ўртасидаги муносабатларни ёмонлашувига хизмат 

қилиши табий ҳол эди. кейинги жараёнларда ўзаро муносабатларда 

ишончсизлик ҳолатлари ҳам кузатилган.  

Тарихий адабиётларда Турк султонининг ёрлиғи билан Бухорога 

келган Италиянинг Милан шаҳридан бўлган савдогарларнинг амир 

Музаффархон томонидан асирга олиниши, уларни озод қилиш учун 1863 

йил 23 октябрда Турк султони томонидан юборилган илтимосноманинг 

беэътибор қолдирилиши, Усмонли турк ва Бухоро давлатлари ўртасидаги 

муносабатларнинг ўзаро ишончсизлик асосида қурилганлигини дея 

баҳолашимиз мумкин3. Италиялик савдогарларнинг Бухоро амирлигида 

келиши XIX аср ўрталарида Европада ипакчиликнинг инқирозга учрагани, 

ипак қуртларининг касалликка чалиниши ва етарли даражада ипак матоси 

олиш имконини берувчи тола маҳсулотлари бермай қолганлиги билан 

изоҳланади. “Туркестанский сборник” (“Туркистон тўплами”) 

саҳифаларидаги маълумотлар шундай хулоса қилиш имконини беради. 

Тўпламдаги маълумотларда италян савдогарларининг Усмонли турк 

                                                 
1 История Центральной Азии в Османских документах. Том I. Политическое и 

султони ёрлиғига эга бўлсаларда қамоққа олинишлари, уларнинг Бухоро 

шаҳар харитасини тузишга уринишлари сабаб бўлганлиги ва уларни жосус 

деб ўйлаганликлари сабаб бўлганлиги русларнинг Бухорони қарам давлатга 

айлантириш жараёнида 1868 йилда Россия савдогари Хлудов томонидан 

озод қилишга эришилиши ва унинг ёрдамида хўжанд ва Тошкентдан ипак 

қурти уруғи олиниб, италияликлар ўз ватанлари жўнатилишлари билан 

боғлиқ маълумотларни ҳам учратишимиз мумкин1.   

Россия империясининг Ўрта Осиёни истило қилиш жараёнида  бу 

минтақадаги давлатларни асосий иттифоқчиси сифатида Усмонли турк 

давлат майдонга чиқади ва элчи, айғоқчи, эмиссарлари орқали 

мусулмонларни бирлаштириш, умумий душманга қарши курашиш учун 

кураш бошлашга чорлай бошлайди. XIX асрнинг 70-йилларидан бошлаб 

Туркиянинг асосий ҳамкори Афғонистон бўлиб, мусулмонларнинг 

бирдамлигини тарғиб қилиш, Бухоро, Хива, Туркистонни озод қилиш 

ғояларини тарғиб қилган2. 

Бухоро амирлигининг Россия империясига қарамлигининг дастлабки 

йилларида Туркистон генерал-губернатори Кауфман элчи сифатида 

Бухорога келган полковник Носович элчилиги (1870 йил май-июнь) даврида 

Бухорода халқ орасида Россияга қарши иттифоқ тузиш мақсадида 

Афғонистон, Хива ва Туркия элчилари келганлиги, амир руслардан қўрқиб, 

ушбу элчиликлар келганини яширишга урингани, элчилар таклифини рад 

этганлиги тарихий адабиётларда қайд этиб ўтилган3. Тарихий манбалардаги 

маълумотларда ҳам айнан шундай фикр-мулоҳазалар келтирилган бўлиб, 

полковник Носович элчилиги 17 май куни Бухорога келганлиги, 24 июнда 

Тошкентга қайтиши амирнинг эса Турк ва Афғон элчиларини билан Россия 

элчиларини учраштиришни истамаганлиги билан боғлиқ маълумотлар қайд 

этиб ўтилади4. 

Иккинчи инглиз-афғон уруши бошланиш арафасида Афғонистон 

ҳукумдори Шералихоннинг Россия империяси билан муносабатлари билан 

яхши томонга ўзгара бошлайди. Бу эса Англиянинг Ҳиндистон 

мустамлакасини таҳликага соларди. Афғонистонни Англияга мойил 

давлатга айлантириш ва Россияга қарши душманона сиёсат юритишда 

инглизлар Усмонли турк давлатидан фойдаланишга уриниб кўради. 1877 

йил апрелда Кобулга келган Усмонли турк элчиси русларга қарши Туркия 

Средний Азии. Работы по истории Кавказа и Восточной Европии. – М.: Издательство 

билан Афғонистон иттифоқини тузиш, инглизлардан ёрдам олишни таклиф 

қилиб, Бухоро ва Хивани озод қилиш лозимлигини таклиф қилади. Аммо, 

Шералихон бу ҳақида Кауфманни огоҳлантирди1. 

Россия истилоси даврида Усмонли турк давлати ва Бухоро амирлиги 

ўртасидаги муносабатлар тарихида маърифатпарварлик, тараққийпарвар-

лик ҳаракатлари, Рус-Турк уруши даврида, Триполитания, биринчи ва 

иккинчи Болқон урушлари, Биринчи жаҳон уруши даврида ўзаро 

муносабатларнинг ўзи алоҳида катта бир мавзу бўлиб, уни ёритиш 

келажакдаги вазифаларимиздан бири бўлиб ҳисобланади.  

